RELACION
PER PROJEKT-VENDIMIN
“PER MIRATIMIN E RREGULLAVE PER SHPERNDARJEN E
KOSTOVE TE LIDHURA ME KOORDINIMIN E PUNIMEVE CIVILE”

I.  QELLIMI | PROJEKTAKTIT DHE OBJEKTIVAT QE SYNOHEN
TE ARRIHEN

Projekt-vendimi “Pér miratimin e rregullave pér shpérndarjen e kostove té
lidhura me koordinimin e punimeve civile” éshté propozim i Ministrit pér
Infrastrukturén dhe Energjiné, né pérputhje me pikén 7, té nenit 15, té Ligjit
Nr. 120/2016 “Pér zhvillimin e rrjeteve té komunikimeve elektronike té
shpejtésisé sé larté dhe sigurimin e sé drejtés sé kalimit”. Ky projekt-vendim
pércakton rregullat pér shpérndarjen e kostove té lidhura me koordinimin e
punimeve civile.

Il. VLERESIMI | PROJEKTAKTIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTE TE TJERA
POLITIKE

Projekt-vendimi ka gené parashikuar né programin analitik té akteve pér vitin
2018 dhe vjen si nevojé e plotésimit té kuadrit nénligjor, né zbatim té ligjit Nr.
120/2016 “Pér zhvillimin e rrjeteve té komunikimeve elektronike me shpejtési té
larté dhe sigurimin e té drejtés sé kalimit”.

I11. ARGUMENTIMI I PROJEKTAKTIT LIDHUR ME
PERPARESITE, PROBLEMATIKAT, EFEKTET E PRITSHME

Ligji Nr. 120/2016 “Pér zhvillimin e rrjeteve té komunikimeve elektronike me
shpejtési té larté dhe sigurimin e té drejtés sé kalimit”, né nenin 14 dhe 15, té tij
ka parashikuar koordinimin e punimeve civile, midis operatoréve té rrjeteve me
géllim zhvillimin e rrjeteve té komunikimeve elektronike té shpejtésisé sé larté.

Né nenin 15 né pikén 1, pércaktohen dhe kushtet kur konsiderohet e arsyeshme
njé kérkesé pér koordinimin e punimeve civile. Né pikén 7, té kétij neni éshté
parashikuar qé rregullat pér shpérndarjen e kostove té lidhura me koordinimin e
punimeve civile té€ miratohen me vendim té Késhillit té¢ Ministrave.

Qéllimi i koordinimit té punimeve civile éshté reduktimi i kostove té ndértimit
té rrjeteve té komunikimeve elektronike té shpejtésisé sé larté duke pasur

parasysh se ato zéné njé pérgindje té larté ne 60-70% té totalit té shpenzimeve
pér rrjetet fikse broadband.

IV. VLERESIMI | LIGISHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E
NDERKOMBETAR

Projek-vendimi éshté hartuar né mbéshtetje té nenin 100 té Kushtetutés, pika 2
dhe té nenin 20, pika 4 e Ligjit Nr. 120/2016 “Pér zhvillimin e rrjeteve té
komunikimeve elektronike té shpejtésisé sé larté dhe sigurimin e sé drejtés sé
kalimit",

V. VLERESIMI | SHKALLES SE PERAFRIMIT ME ACQUIS
COMMUNAUTAIRE (PER PROJEKTAKET NORMATIVE)

Projekt-vendimi nuk transpozon ndonjé akt té vecanté té acquis té BE-sé.

VI. PERMBLEDHJE SHPJEGUESE E PERMBAJTJES SE
PROJEKTAKTIT

Projektvendimi synon miratimin e rregullave pér shpérndarjen e kostove té
lidhura me koordinimin e punimeve civile, ku pércaktohen ndér té tjera:

Parimet e koordinimit té punimeve civile né ndértimin e rrjeteve té shpejtésisé
sé larté té komunikimeve elektronike mbi bazén e transparencés,
proporcionalitetit dhe orientimit né kosto.

Gjithashtu né nenin 3 nénvizohen kérkesat ligjore se kur koordinimi i punimeve
civile pér ndértimin e rrjeteve té shpejtésisé sé lart€é té komunikimeve
elektronike pranohet, rastet kur ajo éshté e arsyeshme me plotésim e kushteve:

a) nuk sjell kosto shtesé apo vonesa pér fillimin e punimeve civile dhe
nuk rrezikon kryerjen e punimeve, sipas afateve té lejes sé ndértimit;

b) nuk pengon mbikéqgyrjen e punimeve civile té koordinuara,;

c) kérkesa pér koordinim béhet sa mé shpejt té jeté e mundur, por, né ¢do
rast, jo mé voné se njé muaj nga paragitja e projektit final prané
autoritetit planifikues pér dhénien e lejes sé ndértimit;

¢) nuk cenon objektivat dhe funksionalitetin e investimit té operatorit té
rrjetit;

d) éshté né pérputhje me parashikimet e legjislacionit gé rregullon fushén
e veprimtarisé sé operatorit té rrjetit.

Né nenin 4, pércaktohet dhe ményra e shperndarjes sé kostove pér punimet
civile né rastin e pjesémarrjes sé mé shumé se njé operatori rrjeti né punimet
civile pér ndértimin e rrjetit/eve té komunikimeve elektronike té shpejtésisé sé
larté, kostot pér punimet civile ndahen né ményré pérpjestimore midis
pjesémarrésve si dhe jepet formula ku parashikohet pérfshirja e gjithé
elementeve té kostove té punimeve civile si gérmime dheu, zhvendosje té dheut,
kthim né gjendjen e méparshme si dhe kostot pér elementét e mirémbajtjes sé
rrjetit (pusetat) qé mund té jené té ndryshme sipas natyrés sé rrjetit.

Pér efekt té pérpjestimit té kostove éshté pérdorur né fomrule dhe Pesha
specifike gé do pércaktohet mbi bazén e pérgindjes né volum té punimeve té
secilit operator sipas natyrés, llojit dhe sasisé sé elementeve gé kérkon ndértimi
dhe mirémbajtja e rrjetit pérkatés té infrastrukturés.

Né nenin 5, pércaktohet se ku do drejtohen palét e interesuara né rast té
mosmarréveshjeve pér koordinimin e punimeve civile. Ky pércaktim éshté né
pérputhje me parashikimet e nenit 15, té ligjit Nr. 120/2016 “Pér zhvillimin e
rrjieteve té komunikimeve elektronike me shpejtési té larté dhe sigurimin e té
drejtés sé kalimit”.

VII. INSTITUCIONET DHE ORGANET QE NGARKOHEN PER
ZBATIMIN E AKTIT

Institucionet gé ngarkohet pér zbatimin e kétij projekt-vendimi jané autoritetet
pergjegjese te parashikuara ne nenin 7 te ligjit Nr. 120/2016 “Pér zhvillimin e
rrjeteve té komunikimeve elektronike me shpejtési té larté dhe sigurimin e té
drejtés sé kalimit”.

VIII. MINISTRITE, INSTITUCIONET DHE SUBJEKTET E TJERA QE
KANE KONTRIBUAR NE HARTIMIN E PROJEKTAKTIT

Projekt-vendimi éshté hartuar nga stafi i Ministrisé sé Infrastrukturés dhe
Energjisé si dhe mbi bazén e praktikave té Bashkimit Europian pér zbatimin e
direktivés 2014/61/EU pér koordinimin e punimeve civile pér ndértimin e
rrjeteve té komunikimeve elektronike té shpejtésisé sé larté.

IX. RAPORTI | VLERESIMIT TE TE ARDHURAVE DHE
SHPENZIMEVE BUXHETORE

Projekt-vendimi nuk ka ndikim né té ardhurat dhe shpenzimet e buxhetit té
shtetit.

MINISTRI

BELINDA BALLUKU

